
Texte
Transcription diplomatique

Ie m’eſtois loing du peuple retiré                          
Vers celle part ou ma dame cachée,                      
Vouloit ſans plus d’elle eſtre careßée :                   
Et lá m’eſtant en ſes beaux yeux miré,  
               

De mon eſpargne vn ſouſpir ie tiray,                     
Que le profond d’vne triste penſée                        
Auoit en moy de long tems amaßée                      
Tout alentour de mon coeur martiré.
                    

Ia deffailloit dolentement mon ame,                      
Et peu à peu donnoit ſigne de paſme,                     
Tant ie m’eſtois en ceſt obiet eſpris :    
                  

Mais elle vn peu de mon mal aſſouuie,                   
Voyant ainſi s’eſperdre mes eſprits,                        
Me r’adreſſa d’vn clin de l’œil la vie.                     

